
1. ZERDAARRETAGOIZTIARRA?

S —

Zero (0) eta sei (6) urte arteko haurrei, haien familiei eta inguruneari zuzendutako es-
ku-hartzeen multzoari esaten zaio arreta goiztiarra. Halako esku-hartzeen helburua
zera da: ahalik eta azkarren erantzutea, osotara, garapenean nahasmenduak dituz-
ten edo garapenean nahasmenduak izateko arriskua duten haurren premia iragankor
edo iraunkorrei, diziplinarteko ikuspegi batetik, aintzat hartuta osasuna, hezkuntza
eta arlo soziala'.

Bestela esanda, haurren beharrizanei eta haien familien beharrizanei erantzun
nahi zaie, nahasmenduaren edo nahasmendua izateko arriskuaren inpaktua
murrizteko eta haurren gaitasunak eta garapenerako aukerak hobetzeko.

Halako beharrizanei erantzuteko, osasun-, hezkuntza- eta gizarte-arloko pro-
fesionalek esku hartzen dute. Haiek guztiek modu koordinatuan jarduten dute,
arretaintegrala eta kalitatekoa eskaintzeko. Aintzat hartu behar da profesional
horiek eskaintzen dituzten zerbitzuak denboran aldatu daitezkeela eta arreta
jasotzen duten neska-mutilen adinaren araberakoak direla.

Jaiotzaren ostean, osasun-profesionalen laguntza eta esfortzua askoz handia-
goak dira, bereziki haurren bizitza arriskuan egon daitekeen kasuetan. Geroa-
g0, hezkuntza- eta gizarte-arloko profesionalek hartzen dute txanda, esku-har-
tzearen intentsitateari dagokionez; aldi batera utzi gabe halako neska-mutilek
dituzten osasun-beharrizanei eman beharreko erantzuna.

s GIZARTE
ZERBITZUEAK

s OSASUN
SISTEMA

= HEZKUNTZA
SISTEMA

0 URTE » 6 URTE

1. Gida hau ordenagailuan, telefonoan edo tabletean ikusten ari bazara, klikatu esteka honetan gehiago
jakiteko: 13/2016 DEKRETUA, otsailaren 2koa, Euskal Autonomia Erkidegoko Arreta Goiztiarreko es-
ku-hartze integralari buruzkoa.

https://www.euskadi.eus/y22-bopv/eu/bopv2/datos/2016/03/1601007e.pdf

2. ZERGATIK DA GARRANTZITSUA ARRETA GOIZTIARRA?

S —)

Ume baten lehen urteak funtsezkoak dira haren garapenari begira. Hazi, ika-
si,eta beren izaera eta munduan egoteko era eraikitzeko etengabeko prozesu
bat bizi dute. Gero eta autonomia eta gaitasun handiagoak bereganatuz doaz
beren ingurunean, familian eta ikastetxean parte hartzeko, bai eta beren antze-
ko kideekin ere.

Garapenean zailtasunak egoteak eragina izan dezake prozesu horretan; be-
raz, laguntza gehigarri bat behar da, ume guztiak ahalik eta egoera onenera hel
daitezen. Laguntzak ahalik eta goiztiarrena izan behar du; izan ere, ebidentzia
zientifikoak frogatu du ezen, garapenean zailtasunak badaude, jaiotzatik 6 urte-
ra bitartean handiagoa dela jarduketen eraginkortasuna.

Alegia, aukera dago garapenaren nahasmenduen ondoriozko efektuak zein
mugak murrizteko edo ezabatzeko; beraz, halako nahasmenduei heldu behar
diegu, gure erantzukizuna da.

3. ZERSISTEMAK DIHARDUTE ARRETA GOIZTIARRAREN BARRUAN?

S —

Sistemez jardun ohi dugu, hau da, gure erkideko ongizate sozialeko egituraren
parte diren erantzukizun publikoko erakundeez. Sistemez ari garenean, beraz,
honako hauetaz ari gara:

a.Sistema sozialaz; foru-aldundien gizarte-zerbitzu espezializatuen bidez
gauzatzen da, aldundiek baitute mendekotasunaren zein desgaitasunaren
ebaluazio-, diagnostiko- eta tratamendu-arloko eskumena.

b.Osasun-sistemaz, Eusko Jaurlaritzako Osasun Sailaren (Osakidetza) bidez

c. Hezkuntza-sistemaz, Eusko Jaurlaritzako Hezkuntza Sailaren bidez

4. ZEIN KASUTAN ESKA DAITEZKE ARRETA GOIZTIARREKO
ZERBITZUAK?

Galdera hori izan daiteke guraso batzuek seme-alaben lehen urteetako mo-
menturen batean beren buruari egin diezaioketen lehenengoa. Kasu hauetan
eska daitezke arreta goiztiarreko zerbitzuak:

a.Garapenaren nahasmendu bat diagnostikatu da (adibidez, garuneko pa-
ralisia, Down sindromea, ikusi edo entzuteko desgaitasuna, autismoaren
espektroko nahasmendua...).

b.Garapenean atzerapen garrantzitsu bat ikusi da, psikologia, pediatria, psi-
kopedagogia eta abarreko profesional baten balorazioaren bidez zehaztu
dena.

c.Badaude arrisku-egoera batzuk, garapenaren nahasmendu bihurtzeko au-
kera asko dituztenak (adibidez, jaioberri goiztiarrak, pisu gutxikoak, fami-
liek, tutoreek edo legezko arduradunek ez zaintzea, eta abar).

5. ZERBALDINTZABETE BEHAR DIRA ARRETA GOIZTIARREKO
ZERBITZUAK JASOTZEKQO?
e
a. Lehenik, haurren adinak O eta 6 urte artean egon behar du. 6 urte bete
ondoren, neskari edo mutilari ez zaio arretarik emango arreta goiztiarre-
ko zerbitzuetan; behar duen laguntza Osakidetzak, hezkuntza-sistemak

eta gizarte-zerbitzuek emango diote, sistema horiek ezarrita dituzten bal-
dintzekin bat.

b. Arreta goiztiarra eskatu den lurralde historikoan erroldatuta egotea eta
helbidea bertan izatea, hau da, Bizkaian.

c.  Garapenaren nahasmenduko diagnostiko bat edo nahasmendu hori izate-
ko arriskuko diagnostiko bat edukitzea, lehen esan bezala.

d. Arreta goiztiarreko zerbitzuak behar izatea, kasuan kasuko lurraldeko
arreta goiztiarreko balorazio-taldeak (AGBT)? egindako balorazioaren
arabera. Alegia, AGBTek erabakitzen du umea arreta goiztiarreko progra-
man sartuko den ala ez, bai eta programa horretan jarraituko duen ere.

2 Taldeak zer lan egiten duen jakin nahi baduzu, joan GLOSARIORA

6. ARRETA GOIZTIARRANAHITAEZKOA AL DA?

|

Ez da nahitaezkoa, baina komeni da profesionalek haren beharrizanari buruz
emandako irizpideari jarraitzea beti.

7. ORDAINDU BEHAR AL DIRA ARRETA GOIZTIARREKO
ZERBITZUAK?

AGBTek erabakitzen dituen arloetan —arreta pertsonalizatuko planean (APP)?
jasoak— eta intentsitatean emango den arreta goiztiarreko esku-hartzea doa-
koaizango da familiarentzat. Esku-hartzearen kostua arreta goiztiarrean esku-
mena duten hezkuntza-, osasun- eta gizarte-sistemen kontura izango da. Siste-
ma horiek ez dute ordainduko AGBTek proposatu ez dituen zerbitzuen kosturik.

8. ZEIN DA ARRETA GOIZTIARREKO ZERBITZUAK JASOTZEKO
BIDEA?

Bide bat baino gehiago daude, kasuen arabera:

a.Gurasoek, tutoreek edo legezko ordezkariek antzematen badiete zail-
tasunei: Halako kasuetan, pediatrarenera jo behar dute, edo irakasle tuto-
rearengana, eta hari seme-alaben garapenari buruzko kezkak azaldu

b.Osasun- edo hezkuntza arloko profesionalek edo gizarte-zerbitzueta-
koek atzematen badiete zuzenean zailtasunei. Azken kasu horretan, hone-
lajardungo da:

» Osasun-arloko profesionalak badira (pediatrak, normalean), familiari
AGBTera bideratzeko inprimakia* eskainiko diote, txosten klinikoarekin
batera.

» Hezkuntza-arloko profesionalak badira (tutorea, normalean), umeen
garapenaren jarraipena egiteko protokoloarekin bat, beste zerbitzu ba-
tzuetara bideratzeko txostena eskainiko diote familiari, zeina AGBTera
bideratzeko inprimakiari erantsiko zaion.

 Gizarte-zerbitzuetako profesionalek, berriz, AGBTera bideratzeko in-
primakia eskainiko diote familiari, dagokion txostenarekin batera, haiek
antzeman badiete beharrizanei.

3. Begiratu APP bat zer den GLOSARIOAN
4. Begiratu eranskinean edo klikatu estekari jarraitzeko

9. ZERURRATS EMAN BEHAR DIRA ARRETA GOIZTIARREKO
ZERBITZUA JASOTZEKO?

1. Eskaerabateginbehar zaio Arreta Goiztiarreko Balorazio Taldeari (Bizkaiko
Foru Aldundiko Desgaitasuna Ebaluatzeko Atalean dago, Uribitarte 15ean,
Bilbon)

» Non aurkeztu behar da? Bizkaiko Foru Aldundiaren erregistro ofizialetan;
www.bizkaia.eus web-orriaren bidez; udaletako oinarrizko gizarte-zerbi-
tzuetan, eta Osakidetzaren edo Hezkuntzaren bidez.

2. Zer dokumentazio aurkeztu behar da? Familiaren erroldatze-ziurtagiri egu-
neratua; gurasoen NAN/AIZ edo pasaportearenfotokopiak, eta, adingabeak
edukiz gero, haren NAN/AIZ edo pasaportearenak; familia-liburu osoa edo
neska edo mutilaren erregistro zibileko inskripzioa, eta txostenak eta/edo
bideratze-inprimakiak.

3. Ondoren, hitzordu bat zehazten da umearekin eta gurasoekin, zaintzaile na-
gusiekin eta/edo tutoreekin.

4. Foru Aldundiak haurraren beharrizanen ebaluazioa egiten du, osasuneko
(Osakidetza) zein hezkuntza-arloko profesionalekin koordinatuta, zeinek
Arreta Goiztiarreko Balorazio Taldea (AGBT) eratzen baitute.

5. Ebaluazioa egin ondoren erabakiko da esku-hartzea behar den edo ez;
beharrezkoa bada, arreta pertsonalizatuko plana ezarriko da.

6. Plana osasun-, hezkuntza- eta/edo gizarte-zerbitzuetan egingo da. Arreta
Goiztiarreko Balorazio Taldeak (AGBT) hala erabakitzen badu, haurrak ga-
ratzeko eta arreta goiztiarra emateko zentroetara bidaliko da umea.

Umeek koordinatzaile bana izango dute esleituta.

7. AGBTen (Aldundia, Osakidetza eta Hezkuntza) neska edo mutilaren ebolu-
zioaren jarraipena egingo da, haurrak garatzeko eta arreta goiztiarra emate-
ko zentroarekin koordinatuta.

http://www.bizkaia.eus/
https://web.bizkaia.eus/eu/erregistro-puntuak

10. NOIZ AMAITZEN DA ARRETA GOIZTIARRA?

Arreta goiztiarra inguruabar hauetako bat edo batzuk jazotzen direnean amai-
tzenda:

a. Arreta pertsonalizatuko planean ezarritako helburuak lortzen direnean

b. Gurasoek, tutoreek edo legezko ordezkariek halako arretarekin ez jarraitze-
ko borondatea espresuki adierazten dutenean

c. Zerbitzua eskaintzen den baldintzak betetzen ez direnean
d. Umeek 6 urte betetzen dituztenean.

11. ZEIN DAAMA EDO AITA GISADUGUN EGINKIZUNA?

Gure semearen edo alabaren beharrizanei arreta emateko prozesu osoan
zehar parte hartzea

12. ZEIN DIRA GURE ESKUBIDEAK ETA ERANTZUKIZUNAK?

Lehenengoa eta munta handienekoa arreta-prozesuan parte hartzea da; gura-
soen edo legezko ordezkarien eskubidea da, eta erantzukizuna ere bai°.

ESKUBIDEAK:

Zerbitzua berdintasun-baldintzetan eta inolako bereizkeriarik gabe erabiltzea.
Zehazki:

a. AGBTek proposatutako zerbitzuen doakotasuna

b. Zerbitzuan diharduten langile guztiengandik pertsonen duintasunarekin eta
oinarrizko eskubide eta askatasunen errespetuarekin bat datorren tratua ja-
sotzea.

c. Umearen berrizan berezien araberako esku-hartze pertsonalizatua izatea.

5. Estekahauetanklik eginez aurkituko duzue hiru sistemen eskubide eta erantzukizunei buruzko araudia:
Pertsonen eskubideak eta betebeharrak Euskadiko osasun-sisteman, Zerbitzuen eskubideak eta bete-
beharrak Hezkuntzan
12/2008 LEGEA, abenduaren 5ekoa, Gizarte Zerbitzuei buruzkoa. EHAA:2008/12/24, 9. eta 10.
artikuluak

et é‘ J .‘ I? \

https://www.euskadi.eus/informazioa/euskal-autonomia-erkidegoko-osasun-sisteman-eskubide-eta-betebeharrak/web01-a3sisder/eu/
https://www.euskadi.eus/informazioa/euskal-autonomia-erkidegoko-osasun-sisteman-eskubide-eta-betebeharrak/web01-a3sisder/eu/
https://www.euskadi.eus/y22-bopv/eu/bopv2/datos/2008/12/0807143e.shtml

d. Informazio nahikoa eta egiazkoa arin eta ulertzeko moduan jasotzea.

e. Erreferentziazko profesionalak izendatuta izatea, jardun guztien koordina-
zioa erraztuko duten solaskide gisa jardun dezaten.

f. Konfidentzialtasuna eta errespetua, datu pertsonalei dagokienez.

g. Sistemaren eskaintza-gaitasunaren barruan eta aldez aurretik balorazio tek-
nikoa eginda, arreta goiztiarreko zentroa askatasunez hautatzea.

h. Zerbitzu-mota bakoitzerako indarrean dagoen araudian aitortutako beste
edozein eskubide.

ERANTZUKIZUNAK

a. Zerbitzua jasotzeko baldintzak eta prozedurak betetzea, beharrezkoa den
informazioa ematea eta esku hartzeko prozesuan gertatzen diren aldaketen
berri ematea.

b. Zerbitzuan diharduten profesionalekin lankidetzan aritzeko jarrera positi-
boa izatea.

c. Arreta jasotzen duten zentroen edo unitateen funtzionamendu- eta biziki-
detza-arauak betetzea.

d. Zerbitzu-mota bakoitzari aplikatu beharreko araudiaren ondoriozko beste
edozein erantzukizun.

13. KONFIDENTZIALTASUNA ETA INFORMAZIORAKO IRISPIDEA

Informazioa eta datu pertsonalak erabiltzeko, indarrean dagoen araudia bete
beharko da, eta arreta garatzeko behar-beharrezkoa den informazioa besterik
ez da eskatuko.

Gurasoei edo legezko arduradunei beharrezkoa den informazioa partekatzeko
baimena eskatuko zaie.

[ ;

14. IRADOKIZUNAK, KEXAK ETA ERREKURTSOAK

Badaude iradokizunak, kexak eta errekurtsoak aurkezteko prozedurak. Mese-
dez, eskatu informazioa foru-aldundiko bulegoetan.

15. BESTELAKO INFORMAZIOAK ETA BALIABIDEAK

Gida honetan eskainitako informazioan sakondu nahi baduzu, beherago dituzu
erabilgarriizan dakizkizun Interneteko orrietarako estekak.

Bizkaiko Foru Aldundia

Eusko Jaurlaritzako Hezkuntza Saila:Arreta goiztiarra hezkuntza-ingurunean

Baliabide soziosanitarioen mapa

https://web.bizkaia.eus/eu/arreta-goiztiarra
https://www.euskadi.eus/dokumentuak-arreta-goiztiarra-hezkuntza-baitan/web01-a3hinklu/eu/
https://www.euskadi.eus/soziosanitarioa/-/baliabide-soziosanitarioko-mapa/

LABURBILDUZ ()

Ez al da argi geratu? Berriro azalduko dizugu...

a.
b.

C.

Umeek O eta 6 urte arte eduki behar dituzte.
Familiak Bizkaiko Lurralde Historikoan erroldatuta egon behar du.

Umeak diagnostikatuta eduki behar du garapenaren nahasmendu fisiko,
psikiko edo zentzumenezko bat, edo nahasmendu hori izateko arriskuan
egon behar du, prematuritatea, sortzetiko nahasmenduak, faktore psiko-
sozialak edo bestelako kausak direla medio.

Umeak arreta goiztiarreko esku-hartze sozialeko zerbitzuak behar ditu,
Arreta Goiztiarreko Balorazio Taldeak egindako balorazioaren arabera.

Hasteko, eskaera bat egingo dute haurraren gurasoek, tutoreek edo
legezko ordezkariek.

Eredu normalizatuaren arabera bete behar da eskaera, eta leku hauetan
aurkeztu ahal izango da:

Bizkaiko Foru Aldundiaren erregistroak

Administrazio Publikoen Administrazio Prozedura Erkidearen urriaren
leko 39/2015 Legearen 16.4 artikuluan ezarritako edozein bide erabilita.

Haurren garapeneko zentroa familiak aukeratzen du.
Umeek koordinatzaile bana izango dute esleituta.

AGBTen (Aldundia, Osakidetza eta Hezkuntza) neska edo mutilaren ebo-
luzioaren jarraipena egingo da, haurren garapeneko zentroetako esku-
-hartzeko taldearekin koordinatuta.

Aldian-aldian informaziorako eta trebatzeko saioak egingo dira familiekin
(GURASO ESKOLA).

Arreta goiztiarreko zerbitzua hobekuntza dagoenean amaitzen da, fami-
liak hala erabakita, zerbitzuaren arauak betetzen ez badira, edo umeak 6
urte betetzean.

Arreta goiztiarra amaitutakoan, trantsizioa eta beste sistema batzuen bi-
tartezko arreta erraztuko dira.

Arreta goiztiarra doakoa da familientzat

https://web.bizkaia.eus/eu/herritarrei-arreta-eskaintzeko-bulegoa

GLOSARIOA

Desgaitasuna

Etengabeko bilakaera duen kontzeptua da, bi alderdi hauen interakzioaren on-
doriozkoa: batetik, urritasunak dituzten pertsonak eta,bestetik, halakoek gizar-
tean bete-betean eta eraginkortasunez parte hartzea —gainerakoen baldintza
berberetan— saihesten duten oztopoak edo laguntza-eza.

(Pertsona desgaituen eskubideei buruzko Konbentzioa. NBE 2006).

AGBT (Arreta Goiztiarreko Balorazio Taldea)

Arretagoiztiarraren beharra eta egokitasuna baloratzeko eginkizunean koordi-
natuta lan egiten duten profesionalen multzoa.

AGETa (arreta goiztiarreko esku-hartzeko taldea)

Esku-hartze terapeutikoan diharduten profesionalen multzoa. AGETak titular-
tasun publikokoak edo pribatukoak izan daitezke. AGETak eskaintzen dituen
zerbitzuen artean, hauek aipatuko ditugu: fisioterapia, psikomotrizitatea, psiko-
terapia, estimulazio goiztiarra, logopedia, gizarte-hezkuntza eta familia-orienta-
Zioa.

Alerta-seinaleak

Umearen adinerako espero diren eta ez diren jokabide-alterazioak, zeinak gu-
rasoek eta beste zaintzaile batzuek ikus ditzaketen eta garapenean alterazio
bat egon daitekeela adieraz dezaketen.

Garapenaren nahasmenduak

Mugitzeko trebetasunak, zentzumenezkoak, hizkuntza-arlokoak, kognitiboak,
sozioemozionalak edo jokabide-arlokoak eskuratzeko zailtasunak barne har-
tzen dituzten alterazio guztiak dira. Nahasmendu horiek eragin nabarmena
dute haurraren garapenaren aurrerabidean, eta haurraren bizitzako jarduera
nagusietan muga funtzional esanguratsuak eragiten dituzte.

Pedagogia terapeutikoko irakasleak (PT)

Izena gorabehera, ez dute terapiarik eskaintzen. Inklusioan laguntzeko irakas-
leak dira. Irakasle tutoreekin batera, hezkuntza-laguntzako beharrizan bereziak
dituzten ikasleekin esku hartzen dute. Hezkuntza-arloko profesionalak dira.

Entzumen eta hizkuntzako irakasleak (EHI)

Hizkuntzaren eta komunikazioaren arloan espezializatuta dauden irakasleak
dira, etairakasle tutoreekin lankidetzan aritzen dira arlo horrekin lotutako zail-
tasunei heltzeko. Hezkuntza-arloko profesionalak dira.

Fisioterapeuta

Osasun-arloko profesionala da, baina gizarte- eta hezkuntza-sistemetan ere
badago. Azken eremu horretan betetzen dituen funtzioak ez dira osasun-arlo-
koak. Curriculumean sartzeko aukera ematea du eginkizun, eta mugitzeko des-
gaitasun larriekin lotutako hezkuntza-premia bereziak daudenean baino ez du
esku hartzen.

Aholkularia

Haur eta Lehen Hezkuntzako irakaslea da, zeinak eginkizun hauek dituen: ira-
kasle tutoreei eta irakasle-taldeari aholkua eta laguntza ematea, aniztasunari
arreta eman eta hezkuntza laguntzako premia bereziei erantzun ahal izateko.

Orientatzailea

Bigarren Hezkuntzako irakaslea da; haren eginkizun nagusia ikastetxeko ira-
kasleei eta, bereziki, tutoreei aholku ematea, koordinatzea eta laguntzea da,
tutoretza- eta irakaskuntza-eginkizunarekin lotutako eskola-orientazio, orien-
tazio pertsonal eta lanbide-orientazioarekin zerikusia duten zereginetan. lkas-
leen ikasteko zailtasunekin eta nortasunarekin lotutako gaietan esku hartzeko
plangintza egitea, eta aniztasunarekiko erantzuna, hezkuntza-errefortzua, cu-
rriculumaren egokitzapena eta orientazio-aholkua garatzea.

Hezkuntza-laguntzako espezialista (HLE)

Hezkuntza-arloko profesionala da, zeinak autonomiarekin eta irisgarritasu-
narekin lotutako hezkuntza-premia bereziei (egokitzeko trebetasunak) eman
behar zaien erantzunean esku hartzen duen.

Berritzeguneak

Berritzeguneak, laguntza-zerbitzu gisa eratuta, hezkuntza berritzeko eta ho-
betzeko hezkuntza-tresnak dira. Haien jarduketa-esparrua Euskal Autonomia
Erkidegoko ikastetxe guztien esparrua da, hots, sare publikoko zein pribatuko
ikastetxeena.

Arreta goiztiarraren zerbitzua eskuratzeko eskaria

AGBT-ri bideratzeko txostena, arreta goiztiarraren beharraren ebaluazioa egi-
teko

Beste zerbitzu batzuetarako deribazio hezkuntza-txostenaren eredua (doku-
mentuaren 61. orrian)

https://www.ebizkaia.eus/eu/izapideen-katalogoa?procID=1244
https://www.ebizkaia.eus/eu/izapideen-katalogoa?procID=1244
https://www.ebizkaia.eus/eu/izapideen-katalogoa?procID=1244
https://www.euskadi.eus/contenidos/documentacion/inn_doc_esc_inclusiva/es_def/adjuntos/escuela-inclusiva/100018-2_Pub_EJ_Haurren_Garapenaren_Jarraipenerako_Protokoloa_Protocolo_de_Seguimiento_del_Desarrollo_Infanti_fase2.pdf
https://www.euskadi.eus/contenidos/documentacion/inn_doc_esc_inclusiva/es_def/adjuntos/escuela-inclusiva/100018-2_Pub_EJ_Haurren_Garapenaren_Jarraipenerako_Protokoloa_Protocolo_de_Seguimiento_del_Desarrollo_Infanti_fase2.pdf

